
Sažetak 

Rad analizira sličnosti i razlike između 

Ustava Bosne i Hercegovine i Ustava 

Sjedinjenih Američkih Država, polazeći od 

pretpostavke da oba ustava uspostavljaju 

složenu državnu strukturu zasnovanu na 

podjeli nadležnosti između centralnog i 

nižih nivoa vlasti, uz ključnu ulogu 

ustavnog sudstva u tumačenju ustavnih 

normi. Posebna pažnja posvećena je 

komparativnoj analizi ustavne raspodjele 

nadležnosti, metodama ustavne 

interpretacije te razvoju ustavne doktrine 

kroz sudsku praksu. Rad razmatra u kojoj  

mjeri iskustva Vrhovnog suda Sjedinjenih 

Američkih Država, naročito u pogledu 

razvoja doktrine implicitnih nadležnosti, 

supremacije saveznog prava i dinamičkog 

tumačenja ustava, mogu predstavljati 

relevantan komparativni okvir za 

razumijevanje ustavne pozicije i 

interpretativne funkcije Ustavnog suda 

Bosne i Hercegovine. Istovremeno se 

ukazuje na specifičnosti Ustava Bosne i 

Hercegovine kao dijela međunarodnog 

mirovnog sporazuma, što njegovom 

tumačenju daje izraženu 

međunarodnopravnu dimenziju. 

Primjenom normativne, 

komparativnopravne i doktrinarne metode 

rada zaključuje se da, uprkos različitom 

historijskom i pravnom kontekstu nastanka, 

oba ustavna sistema potvrđuju da sudska 

interpretacija predstavlja jedan od 

najvažnijih mehanizama razvoja ustavnog 

prava i prilagođavanja ustavnog poretka 

savremenim društvenim izazovima. 

Comparative Analysis of the Constitution 

of Bosnia and Herzegovina and the 

Constitution of the United States of 

America: Constitutional Allocation of 

Powers, the Interpretative Function of 

Constitutional Judiciary and the 

Development of Constitutional Doctrine 

Summary 

This paper provides a comparative analysis 

of the Constitution of Bosnia and 

Herzegovina and the Constitution of the 

United States, based on the premise that 

both constitutional systems establish a 

complex distribution of powers between the 

central and lower levels of government 

while assigning a pivotal role to 

constitutional adjudication in the 

interpretation of constitutional provisions. 

Particular attention is devoted to the 

comparative examination of the 

constitutional allocation of competences, 

methods of constitutional interpretation, 

and the development of constitutional 

doctrine through judicial practice. The 

paper explores the extent to which the 

experience of the Supreme Court of the 

United States, particularly with regard to 

the doctrines of implied powers, federal 

supremacy, and dynamic constitutional 

interpretation, may serve as a relevant 

comparative framework for understanding 

the constitutional position and 

interpretative function of the Constitutional 

Court of Bosnia and Herzegovina. At the 

same time, the paper highlights the specific 

nature of the Constitution of Bosnia and 

Herzegovina as an integral part of an 

international peace agreement, which gives 

its interpretation a distinct international 

legal dimension. Applying normative, 

comparative legal, and doctrinal methods, 

the paper concludes that, despite the 

different historical and legal contexts in 

which they emerged, both constitutional 

systems demonstrate that judicial 

interpretation constitutes one of the most 

important mechanisms for the development 

of constitutional law and the adaptation of 

the constitutional order to contemporary 

social challenges. 

Keywords: Constitution of Bosnia and 

Herzegovina, Constitution of the United 

States, distribution of competences, 

constitutional interpretation, implied 

powers, constitutional doctrine, federalism. 

Uvod 

Ustav Bosne i Hercegovine i Ustav 

Sjedinjenih Američkih Država iako nastali 

u različitim historijskim okolnostima 

uređuju funkcionisanje država čija 

unutrašnja organizacija je zasnovane na 

podjeli nadležnosti između centralnih i 

nižih nivoa vlasti. Ustav Sjedinjenih 

Američkih Država (u nastavku teksta: 

Ustav SAD) donesen je kao izraz političke 

volje država članica da uspostave 

funkcionalnu federaciju, dok je Ustav 

Bosne i Hercegovine (u nastavku teksta: 

Ustav BiH) dio Općeg okvirnog sporazuma 

za mir u Bosni i Hercegovini kao 

međunarodnog ugovora kojim je 

uspostavljen novi ustavni poredak BiH. 

Tvorci Ustava SAD nisu nastojali stvoriti 

potpuno centraliziranu državu, nego 

ustavni sistem u kojem će savezna vlast 

raspolagati samo onim ovlaštenjima koja su 

joj izričito dodijeljena Ustavom. Sve ostale 

nadležnosti ostale su u nadležnosti saveznih 

država, što izričito proizilazi iz Devetog i 




